Предлог на Закон за дополнување  на

Законот за прогласување на Преспанското Езеро за споменик на природа
Скопје, Октомври 2012 година
ВОВЕД

I. ОЦЕНА HA СОСТОЈБИТЕ BO ОБЛАСТА ШТО ТРЕБА СЕ УРЕДИ CO ЗАКОНОТ И ПРИЧИНИ ЗА ДОНЕСУВАЊЕ HA ЗАКОНОТ

Предложените дополнувања на овој закон се во насока на обезбедување услови за подобро спроведување на законот и подобрување на бизнис климата во Република Македонија. 

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предложените дополнувања претставуваат практичен одговор на воочените потешкотии во спроведувањето на Законот за прогласување на Преспанското Езеро за споменик на природа.
Една од причините за измена на овој закон е негово усогласување со Законот за туристички развојни зони.
III 
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Одредбите од предлогот на Законот не имплицираат финансиски последици врз Буџетот на Република Македонија .
IV 
ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, 
За спроведувањето на Законот не е потребно обезбедување на посебни финансиски средства, ниту предложените дополнувања од законот повлекуваат материјални обврски за одделни субјекти.
V. ПРЕГЛЕД НА РЕГУЛАТИВИ ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГОТ НА ЗАКОНОТ СО ПРАВОТО НА ЕВРОПСКАТА УНИЈА

VI. ПРЕГЛЕД НА ЗАКОНИ ШТО ТРЕБА ДА СЕ ИЗМЕНАТ СО ДОНЕСУВАЊЕ НА ЗАКОНОТ И ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ

Предлог на Закон за дополнување на на

Законот за прогласување на Преспанското Езеро за споменик на природа

Член 1

Во член 8, став (1) по 11 алинеа се додава  нов став (2)  кој гласи:

„(2) По исклучок на став (1) од овој член активностите определени во алинеја  9, 10 и 11  можат да се вршат во туристички развојните зони, на начин како што се определени со планска документација за истите “

Член 2
Овој закон влегува во сила осмиот ден од денот на објавувањето во „Службен бесник на Република Македонија“

ОБРАЗЛОЖЕНИЕ НА ПРЕДЛОГ НА ЗАКОНОТ ЗА ДОПОЛНУВАЊЕ НА  ЗАКОНОТ ЗА ПРОГЛАСУВАЊЕ НА ПРЕСПАНСКОТО ЕЗЕРО ЗА СПОМЕНИК НА ПРИРОДА
I.  ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ 

Цели на дополнувањата во член 8 се да се изврши усогласување на овој закон  со Законот за туристички развојни зони.
Со дополнувањата на член 8 ќе се овозможат услови одредени активности да се вршат во туристичко развојните зони врз основа на усвоена планска документација. Согласно Законот за заштита на природата, во заштитените подрачја планската документација за уредување на земјиштето се одобрува од Министерството за животна средина и просторно планирање врз основа на спроведена постапка и изработена документација за оцена на влијанието врз животната средина. Со ова се обезбедуваат услови мерките за заштита на животната средина да не бидат нарушени при планирањето на туристичките развојни зони. 
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Дополнувањата на Законот за прогласување на Преспанското Езеро за споменик на природа не се обемни и се однесуваат на усогласување на овој закон со Законот за туристички развојни зони.
ТЕКСТ НА ОДРЕДБИТЕ ОД ЗАКОНОТ ЗА ПРОГЛАСУВАЊЕ НА ПРЕСПАНСКОТО ЕЗЕРО ЗА СПОМЕНИК НА ПРИРОДА ШТО СЕ ИЗМЕНУВААТ И ДОПОЛНУВААТ
Член  8
(1) Заради заштитата на природните вредности на Преспанското Езеро се  утврдува следниот режим на заштита:

- се забранува внесување на алохотни (туѓи) растителни и животински видови во Езерото,
-  се забранува внесување на штетни материи во Езерото кои би можеле да предизвикаат хемиски, физички, биолошки, микробиолошки и други промени на водата и живиот свет ,
- се забранува испуштање на нафта и отпадни масла од пловните објекти,
- се забранува внесување на непречистени отпадни води од населените места и  индустриските капацитети,
- се забранува сечење на стебла, трска и палење оган во крајбрежниот појас на Езерото , 
- се забранува деградирање и уништување на природните живеалишта,  особено на местата каде животните се размножуваат или престојуваат во границите на споменикот  на природата,
- се забранува поставување на капацитети за одгледување на риби за комерцијални цели во крајбрежниот појас  и  во водите на езерото.;

- се забранува отварање на позајмишта за црпење на песок и поставување на објекти и инсталации во крајбрежниот појас на Езерото,  кои можат да го нарушат природниот амбиент  или да  имаат негативни влијанија врз развојот на природните процеси на Езерото,
   - се забрануваат антропогени зафати во литоралниот појас на Езерото како што се тампонирање со крупен или ситен тампон и насипување на песок,
   - се забранува преземање на активности со кои се прекинува природната комуникација меѓу Езерото и крaјбрежниот појас (изградба на бетонски и камени  ѕидови и сл); и 
   - се забранува изградба на објекти од траен карактер во крајбрежниот појас во широчина од 50 метри од котата на највисокиот утврден водостој на Езерото.
